
	ՀՀ ներքին գործերի
նախարարություն
	24.12.2025 թ.
43/6/359982-25

	Ոսումնասիրվել է «Հայաստանի Հանրապետության կառավարության 2010 թվականի ապրիլի 8-ի N 439-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։ 
	

	Կրթության տեսչական մարմին
	25.12.2025 թ.
01/05-1/1348-2025

	«Հայաստանի Հանրապետության կառավարության 2010 թվականի ապրիլի 8-ի № 439-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության տեսչական մարմինը դիտարկումներ և առաջարկություններ չունի։
	

	ՀՀ տարածքային կառավարման և ենթակառուցվածքների նախարարություն
	08.01.2026
ԴԽ/15.2/230-2026

	«Հայաստանի Հանրապետության կառավարության 2010 թվականի ապրիլի  8-ի N 439-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություն և առարկություն չունենք:
	

	ՀՀ առողջապահության
 նախարարություն
	25.12.2025
ԱԱ/05/42690-2025

	«Հայաստանի Հանրապետության կառավարության 2010 թվականի ապրիլի  8-ի N 439-Ն որոշման մեջ փոփոխություն կատարելու մասին» ՀՀ կառավարության որոշման  նախագծի վերաբերյալ Առողջապահության նախարարությունը առաջարկություններ չունի:    
	

	ՀՀ աշխատանքի և սոցիալական հարցերի 
նախարարություն
	09.01.2026
ԱԹ/ԳԽ-2/553-2026

	Նախագծի N 2 հավելվածի 33-րդ կետի 3-րդ ենթակետի «դ» պարբերության «կամավորական աշխատանք» բառերը անհրաժեշտ է փոխարինել «կամավոր աշխատանք» բառերով, հաշվի առնելով, որ «Կամավոր աշխատանքի մասին» օրենքում կիրառվում է «կամավոր աշխատանք» եզրույթը։
Միաժամանակ, հարկ է նշել, որ «կամավոր աշխատանքը» չի կարող լինել պարտադիր կատարման ենթակա աշխատանք (նույնիսկ կրթական ծրագրի պարտադիր մաս)՝ հաշվի առնելով ինչպես «Կամավոր աշխատանքի մասին» օրենքի 3-րդ հոդվածի       1-ին մասի 1-ին կետով սահմանված «կամավոր աշխատանքի» եզրույթը (այն է՝ կամավոր աշխատանքը՝ կամավորության վրա հիմնված, հանրօգուտ, անվարձահատույց, ոչ պարտադիր կամ ոչ հարկադիր, սույն օրենքին համապատասխան կատարվող աշխատանքն է), այնպես էլ՝ միջազգային նորմերը։ 
Ըստ այդմ, առաջարկվում է կամավոր աշխատանքը նախատեսել ոչ թե «իրականացվում է» բառերով, այլ՝ «կարող է իրականացվել» բառերով։
	«Կամավորական աշխատանք» եզրույթը համապատասխանեցված է միջազգային կրթական մոդելի տրամաբանությանը: Այն հաստատություններից բուհ ընդունվելու գործընթացում դիտարկվում է որպես դիմորդի սոցիալական ակտիվության, նախաձեռնողականության և քաղաքացիական պատասխանատվության կարևոր ցուցիչ՝ նպաստելով նրա մրցունակության բարձրացմանը և անհատական զարգացմանը։ Մոդելի կիրառումը կարող է դիտարկվել առաջիկայում:

	Երևանի քաղաքապետարան 
	12. 01.2026
01/1385-26 

	1. Նախագծի N 2 հավելվածի 1-ին կետում «գնահատման տեսակները, ձևերը և սանդղակը» բառերն առաջարկում ենք փոխարինել «գնահատման սկզբունքները» բառերով՝ համապատասխանեցնելով նույն հավելվածի 9-րդ գլխի վերնագրի ձևակերպմանը:

	Ընդունվել է: 

	2. Նախագծի N 2 հավելվածի 8-րդ կետում առաջարկում ենք «լեզվական գրագիտություն և կարողունակություն» բառերը փոխարինել «լեզվական կարողունակություն» բառերով:
	Ընդունվել է:

	3.  Նախագծի N 2 հավելվածի 12-րդ կետում առաջարկում ենք «առարկաների ծրագրերում» բառերից հետո լրացնել «և չափորոշիչներում»  բառերը:

	Ընդունվել է:

	4. Նախագծի N 2 հավելվածի 15-րդ կետի 2-րդ ենթակետում առաջարկում ենք «քննադատական» բառից առաջ նշված «օտար» բառը հանել:

	Ընդունվել է:

	5.  Նախագծի N 2 հավելվածի 23-րդ կետի վերաբերյալ առաջարկում ենք, որ ՀՀ ԿԳՄՍ նախարարությունը պարտադիր հրապարակի իրավական ակտ (ոչ ուղեցույց)՝ տվյալ դասարանի պետական պարտադիր առարկայացանկում ընդգրկված ուսումնական առարկաների և դրանց վերջնարդյունքների ապահովման համար հատկացված անհրաժեշտ նվազագույն ժամաքանակների վերաբերյալ:

	Չի ընդունվել, քանի որ դիտարկումը հակասում է ՀՊՉ-ի պահանջներին, սահմանափակում է հաստատությունների հնարավորությունները:

	6. Նախագծի N 2 հավելվածի 24-րդ կետի 1-ին ենթակետն առաջարկում ենք համարակալել որպես 25-րդ կետ, հաշվի առնելով, որ այն վերաբերում է անհատական բաղադրիչին:

	Չի ընդունվել, նույն ուղղության կարգավորման տրամաբանությամբ է սահմանվել ենթակետով: 

	7. Նախագծի N 2 հավելվածի 26-րդ կետի պահանջը առաջարկում ենք վերանայել, քանի որ փորձը ցույց է տվել, որ նշված պայմանների իրականացման դեպքում առաջ են գալիս և՛ տեխնիկական, և՛ իրավական, և՛ ֆինանսական խնդիրներ։ Ելնելով փորձից՝ առաջարկվում է թողնել տարեկան առնվազն 1 նախագիծ իրականացնելու պահանջը, իսկ ԲՏՃՄ բնագավառի որևէ առարկայից ուսումնական նախագծի իրականացման պահանջը թողնել միայն ամփոփիչ ատեստավորումը նախագծային աշխատանքով հանձնող սովորողների համար՝ համաձայն կրթության պետական լիազոր մարմնի սահմանած կարգի:

	Չի ընդունվել, այն շեշտադրում է ԲՏՃՄ բնագավառի ուղղությամբ սովորողների կարողունակությունների զարգացման անհրաժեշտությունը՝ մանավանդ լաբորատորիաների կիրառման տեսանկյունից: Նախկինում սահմանված՝ «առնվազն մեկ»-ը ևս չպիտի բացառեր մեկից ավելին իրականացնելու իրավունքը, սակայն այս պահանջով դպրոցը կկարողանա ապահովել նախագծային ուսուցման առավել համակարգված իրականացում, ստեղծել սովորողների համար բազմակի գործնական փորձառության հնարավորություն և առավել արդյունավետ ձևով զարգացնել հետազոտական, վերլուծական ու փորձարարական հմտությունները։

	8. Նախագծի N 2 հավելվածի 27-րդ, 28-րդ և 29-րդ կետերի բովանդակությունը առաջարկում ենք վերախմբագրել, միավորել, հաշվի առնելով, որ դրանք գրեթե կրկնում են մեկը մյուսի բովանդակությունը։ Միաժամանակ, վերանայել ուսումնական բնագավառների համար սահմանված ժամաքանակները տոկոսային արտահայտությամբ ներկայացնելու անհրաժեշտությունը, ինչը խնդրահարույց է ուսումնական պլանների կազմման ժամանակ:

	Չի ընդունվել, դրանք նույնն են կրթական ծրագրերի մասով, բայց կարգավորում են տարբեր բաղադրիչներ, միավորումը շփոթ կառաջացնի:

	9. Նախագծի N 2 հավելվածի 29-րդ կետում առաջարկում ենք վերաձևակերպել «ամբողջ թվի չափով» արտահայտությունը, որը լիարժեք չի արտահայտում թվի կլորացման կանոնը:

	Խմբագրվել է՝ սահմանվելով «բնական թվի չափով»:

	10. Նախագծի N 2 հավելվածի 27-29-րդ կետերի առավելագույն և նվազագույն ժամաքանակներն անհրաժեշտ է համապատասխանեցնել 30-րդ կետի 1-ին ենթակետում սահմանված սովորողի շաբաթական ծանրաբեռնվածությանը։ Օրինակ՝ 27-28-րդ կետերում տարրական դպրոցի համար սահմանված է առավելագույնը 3320 ժամ, սակայն 30-րդ կետի 1-ին ենթակետի նորմերով տարրական դասարանի սովորողների շաբաթական ծանրաբեռնվածությունը չի կարող գերազանցել 3087 դասաժամը (20+3*26)*31,5։ 

	Խմբագրվել է:

	11. Նախագծի N 2 հավելվածի 31-րդ կետի 1-ին ենթակետից առաջարկում ենք հանել «Դասամիջոցների ընդհանուր տևողությունը մեկ օրվա համար սահմանվում է նվազագույնը 45 րոպե, առավելագույնը՝ 90 րոպե։» նախադասությունը՝ ելնելով ուսումնական հաստատության առանձնահատկություններից բխող հանգամանքներից:

	Կարգավորումը սահմանվել է՝ ելնելով ուսումնական հաստատության առանձնահատկություններից բխող հանգամանքներից, միջազգային փորձից և կառուցվող ենթակառուցվածքների կիրառման կարևորությունից: 

	12. Նախագծի N 2 հավելվածի 32-րդ կետի 2-րդ ենթակետի «ա» պարբերությունում առաջարկում ենք դիտարկել նպատակային ծրագրով ընտրված ուսումնական առարկայի ուսումնասիրությունը նաև ուսումնական կիսամյակի ընթացքում դադարեցնելու կամ այլ նպատակային ծրագրով ուսումնասիրվող առարկա ընտրելու հնարավորության ընձեռումը:

	  Չի ընդունվել։ Նպատակային ծրագիր ընտրած սովորողի համար առնվազն մեկ կիսամյակ առարկան ուսումնասիրելը կարևոր է՝ այն փոխելու համար հիմնավորված որոշում կայացնելու նպատակով, քանի որ դա հնարավորություն է տալիս սովորողին բավարար չափով ծանոթանալ առարկայի բովանդակությանը, ուսուցման առանձնահատկություններին և գնահատել սեփական հետաքրքրություններն ու կարողությունները։

	13. Նախագծի N 2 հավելվածի 32-րդ կետի 2-րդ ենթակետի «ե» պարբերությունում առաջարկում ենք հստակեցնել, թե երաշխավորված առարկաների քանակը նույն կետի «գ» պարբերությամբ սահմանված երեք առարկայի շրջանակում են, թե հավելյալ:

	Անհրաժեշտ է նաև ապահովել ուսումնական գործընթացի կայուն կազմակերպումը, ինչպես նաև խուսափել կիսամյակի ընթացքում առարկաների հաճախակի փոփոխություններից, որոնք կարող են բացասաբար անդրադառնալ ուսումնական գործընթացի պլանավորման և կազմակերպման վրա։

	14. Նախագծի N 2 հավելվածի 33-րդ կետով սահմանված առարկայացանկի ձևավորման սկզբունքները հստակ չեն արտացոլում ուսումնական պլանների կազմման և յուրաքանչյուր դասարանի պարտադիր առարկայացանկի ձևավորման գործընթացը:

	Չի ընդունվել, այն խիստ սահմաններ ընդգծող կարգավորում չի կարող լինել, դրանով հաստատությունները սահմանափակում կունենան երաշխավորված ծրագրեր ներդնելու հնարավորությունից:

	15. Նախագծի N 2 հավելվածի 33-րդ կետի 3-րդ ենթակետի բովանդակությունը կարող է իրատեսական լինել, եթե պետական ավարտական և միասնական քննությունները նախատեսվեն ուսումնական տարվա առաջին կիսամյակի ավարտին, քանի որ ներկայում 12-րդ դասարանի առաջին կիսամյակի ավարտին դեռևս սովորողները հանձնած չեն լինում նշյալ քննությունները: 

	Խմբագրվել է:

	16. Նախագծի N 2 հավելվածի 33-րդ կետի 3-րդ ենթակետի «ա» պարբերությունում «հետազոտական աշխատանք» բառերը հանել՝ հաշվի առնելով, որ ուսումնական նախագծերի հետազոտական աշխատանքը պարտադիր բաղադրիչ է, ինչպես նաև անհասկանալի է որևէ առարկայի ուսումնասիրությունը կամավորական աշխատանքի շրջանակում։ Առաջարկվում է վերախմբագրել բովանդակությունը:

	Չի ընդունվել, պարտադիր չէ, որ «հետազոտական աշխատանք»-ը դիտարկվի իրականացնել միայն նախագծային աշխատանքի շրջանակներում, այն կարող է իրականացվել նաև առանձին ուսումնական գործունեության ձևաչափով՝ նպաստելով սովորողների հետազոտական մտածողության, տեղեկատվության հավաքագրման ու վերլուծության կարողությունների զարգացմանը։ Միաժամանակ, հետազոտական աշխատանքի իրականացումը կարող է կապվել տարբեր առարկայական կամ միջառարկայական թեմաների ուսումնասիրության հետ՝ առանց այն պարտադիր կերպով նախագծային աշխատանքի շրջանակներում սահմանափակելու։

	17. Նախագծի N 2 հավելվածի 33-րդ կետի 5-րդ ենթակետի 2-րդ պարբերությունից պարզ չէ, թե ուսումնական պլանի կազմման ժամանակ 2-4-րդ դասարաններում ո՞ր բնագավառից պետք է հատկացնել «Ես և շրջակա աշխարհը» առարկայի դասաժամերը, ինչպես նաև «Ֆիզիկական կուլտուրա» առարկայի ժամերը:

	Հստակեցվել է:

	18. Նախագծի N 2 հավելվածի 33-րդ կետի 5-րդ ենթակետի 3-րդ պարբերության բովանդակությունը չի արտահայտում ազգային փոքրամասնությւոնների դասարաններում օտար լեզվի ուսուցման առանձնահատկությւնները, չի սահմանվում, թե նշյալ դասարանների համար հայերենը («Մայրենի») մայրենի՞ լեզու է համարվում, թե օտար, ո՞ր ուսումնական բնագավառներն են ներկայացնում հայերեն և օտար լեզուները տվյալ պարագայում:

	«Մայրենի» ուսումնական առարկան ՀՀ-ում հայերենն է, ուստի  փոքրամասնությունների  ազգային լեզվին դասաժամեր պետք է տրամադրվի «Օտար լեզուներ» ուսումնական բնագավառից:

	19. Նախագծի N 2 հավելվածի 33-րդ կետի 9-րդ ենթակետում, 34-րդ կետում արդյո՞ք նույնն են «առանձին առարկա» և «առանձին հիմնական ծրագիր» հասկացությունները:

	Նածագծով սահմանված՝ «առանձին առարկա» և «առանձին հիմնական ծրագիր» հասկացությունները նույնը չեն: 

	20. Նախագծի N 2 հավելվածի 36-րդ կետի 2-րդ ենթակետում նշված «տվյալ դասարանի համար սահմանված ուսումնական բնագավառի առավելագույն ժամաքանակ» արտահայտությունը չի համապատասխանում 27-29-րդ կետերի պահանջներին, քանի որ առանձին դասարանների համար նվազագույն և առավելագույն ժամաքանակներ սահմանված չեն:

	Սահմանված նվազագույն և առավելագույն ժամաքանակները կարգավորում են նաև առանձին դասարանների նվազագույն և առավելագույն ժամաքանակները՝ ելնելով «Հանրակրթության մասին» օրենքով սահմանված կրթական աստիճանի դասարանների քանակից և հաստատությունում տվյալ դասարանների թվից:

	21. Նախագծի N 2 հավելվածի 43-րդ կետը առաջարկում ենք հանել, քանի որ նշված գործառույթը սահմանված է «Հանրակրթության մասին» օրենքով:

	Վերաձևակերպվել է:

	22. Նախագծի N 2 հավելվածի 49-րդ կետով սահմանված միասնական աշխատանքի միջոցով արտաքին գնահատման ընթացակարգն առաջարկում ենք հստակեցնել։ Առաջարկում ենք վերանայել նույն բովանդակության մեջ «կարող է» արտահայտությունը։ Այս համատեքստում հանրակրթական ծրագրի առաջին աստիճանի ավարտին կա՛մ պետք է նախատեսել հստակ ընթացակարգով ատեստավորում ամփոփիչ աշխատանքի միջոցով, կա՛մ նշված մասը հանել, քանի որ կրթության լիազորված մարմինն իր իրավասությունների շրջանակում կարող է պարբերաբար տարբեր նպատակներով իրականացնել կամ պատվիրակել արտաքին գնահատում։ 

	Վերաձևակերպվել է:

	23. Նախագծի N 2 հավելվածի 50-րդ կետում հստակեցնել «Քննությունների և գիտելիքների ստուգումների ցանկ» արտահայտությունները:

			Վերաձևակերպվել է:

	24. Նախագծի N 2 հավելվածի 51-րդ կետում «ավարտական» բառից հետո լրացնել «և պետական ավարտական» բառերը։

	Ընդունվել է:

	ՀՀ արդարադատության նախարարություն
	30.03.2026

	 1․ Նախագծի վերնագիրը վերաբերում է Հայաստանի Հանրապետության կառավարության 2010 թվականի ապրիլի 8-ի N 439-Ն որոշման մեջ փոփոխություն կատարելուն, մինչդեռ Նախագծի 1-ին կետով հաստատվում են հանրակրթության պետական չափորոշչի ձևավորման և հաստատման կարգը, ինչպես նաև հանրակրթության պետական չափորոշիչը՝ համաձայն NN 1 և 2 հավելվածների։ Սակայն Նախագծի բովանդակությունից բխում է, որ նոր խմբագրությամբ է շարադրվում նույն Որոշման Հավելված 1-ը և Հավելված 2-ը, ուստի գտնում ենք, որ անհրաժեշտ է վերանայել Նախագծի 1-ին կետի ձևակերպումը՝ նախատեսելով NN 1 և 2 հավելվածներում համապատասխան փոփոխությունների կատարման վերաբերյալ կարգավորում։
Միաժամանակ նկատի ունենալով, որ Նախագծի վերնագիրը չի համապատասխանում բովանդակությանը և հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը։
	
Ընդունվել է:

	2․ Նախագծով հաստատված Հավելված 1 (այսուհետ՝ Հավելված 1) 3-րդ կետի համաձայն՝ հանրակրթության պետական չափորոշիչը մշակվում է Հայաստանի Հանրապետության կրթության պետական կառավարման լիազոր մարմնի կողմից:
Այս կապակցությամբ հարկ է նկատի ունենալ «Կրթության մասին» օրենքի 37-րդ հոդվածի 1-ին մասի 1-ին կետը, համաձայն որի՝ Կրթության պետական կառավարման լիազորված մարմինը` մշակում է կրթության զարգացման պետական ծրագիրը, պետական կրթական չափորոշիչների ձևավորման և հաստատման կարգը։
Միաժամանակ հարկ է նկատի ունենալ «Հանրակրթության մասին» օրենքի 7-րդ հոդվածի 4-րդ մասը, համաձայն որի՝ Կրթության պետական կառավարման լիազորված մարմինը մշակում և հաստատում է տարրական, հիմնական և միջնակարգ հանրակրթական ընդհանուր, մասնագիտացված և հատուկ պետական ծրագրեր (այսուհետ` հանրակրթական պետական ծրագիր): Հանրակրթական պետական ծրագիրը ներառում է ուսումնական պլանի ընդհանրական կառուցվածքը և ուսումնական պլանի կազմման կանոնները, առարկայական չափորոշիչներն ու ծրագրերը, երաշխավորված դասագրքերի ցանկը, ծրագրի իրականացումն ապահովող իրավական այլ ակտեր:
Վերոգրյալի վերլուծությունից բխում է, որ լիազորված մարմնին օրենքով վերապահված է պետական կրթական չափորոշիչների ձևավորման և հաստատման կարգի մշակումը, ինչպես նաև հանրակրթական պետական ծրագրերի մշակումն ու հաստատումը, որոնցում ներառվում են առարկայական չափորոշիչները, սակայն ոչ հանրակրթության պետական չափորոշչի մշակման լիազորությունը, ուստի գտնում ենք, որ կարգավորումն ունի վերանայման կարիք։
	Ընդունվել է, 3-րդ կետը հանվել է նախագծից:
Հանրակրթության մասին օրենքի 29-րդ և 30-րդ հոդվածները համապատասխանաբար սահմանում են նախարարության և կառավարության լիազորությունները՝ հաստատման ենթակա իրավական ակտերը, որոնց նախագծերը մշակվում են կրթության պետական կառավարման լիազոր մարմնի կողմից: 
Հաշվի առնելով, որ հանրակրթության պետական չափորոշիչը ոլորտային մասնագիտական կարևորագույն փաստաթուղթ է, ուստի սահմանվում է փաստաթուղթը հանձնաժողովի կողմից մշակելու վերաբերյալ դրույթ:
Սույն փաստաթղթի մշակման համար ձևավորվել է ժամանակավոր հանձնաժողով:


	3․ Հավելված 1-ի 6-րդ կետի 1-ին ենթակետի համաձայն՝ հանրակրթության պետական չափորոշիչը կարող է վերանայվել ուսումնական հաստատություններում 4 տարին մեկ անգամ իրականացված վերլուծության արդյունքների հիման վրա:
Այս համատեքստում հարկ է անդրադառնալ Նախագծին կից ներկայացված հիմնավորմանը, որում նշվել է, որ Նախագծով առաջարկվում է նաև չափորոշչում հստակ պարբերականությամբ փոփոխություններ իրականացնելու կարգավորում սահմանել, որով հիմնավորված և ստանդարտացված կլինի ոչ միայն վերջինիս վերանայումը, այլև վերանայման ժամանակահատվածը: Ըստ այդմ՝ Չափորոշչի ներդրմանը զուգահեռ, սովորողների համար սահմանված բովանդակային նոր պահանջների արդյունքները 4 տարի պարբերականությամբ կուսումնասիրվեն, և վերլուծության արդյունքների հիման վրա, ըստ նպատակահարմարության, կիրականացվեն անհրաժեշտ փոփոխություններ:
Սույն կարգավորումից պարզ չէ, թե ինչ դեպքերում և ինչ հիմքերով է իրականացվելու չափորոշչի վերանայումը, ինչ կարգով է և որ մարմինն է նախաձեռնելու և իրականացնելու համապատասխան վերլուծությունը։ 
Բացի այդ, հիմնավորված չէ վերանայման համար նախատեսված՝ 4 տարվա ժամկետի ընտրությունը։
Վերոգրյալից ելնելով՝ առաջարկում ենք հստակեցնել չափորոշչի վերանայման ընթացակարգը՝ սահմանելով համապատասխան լիազոր մարմինները, հիմքերը, չափանիշները և լրացուցիչ հիմնավորել նշված ժամկետի ընտրությունը։
Միաժամանակ հայտնում ենք, որ սույն ենթակետն անհրաժեշտ է նախատեսել առանձին կետի տեսքով, նկատի ունենալով, որ այն բովանդակային առումով կարգավորում է առանձին ընթացակարգ։
Նշվածի արդյունքում անհրաժեշտություն կառաջանա Հավելված 2-ի կետերի համարակալումը վերանայել։
	   Հաշվի առնելով կրթության աստիճանների տևողությունը՝ 4 տարի տարրական կրթության աստիճանում, 5 տարի հիմնական կրթության աստիճանում, և 3 տարի ավագ դպրոցում, ընտրվել է արդյունավետ տարբերակ՝ չորս տարին մեկ անգամ իրականացված վերլուծության արդյունքների հիման վրա հանրակրթության պետական չափորոշիչը վերանայելու հնարավորությունը: 
Հանրակրթության մասին օրենքի 29-րդ և 30-րդ հոդվածները համապատասխանաբար սահմանում են նախարարության և կառավարության լիազորությունները՝ հաստատման ենթակա իրավական ակտերը, որոնց նախագծերը մշակվում են կրթության պետական կառավարման լիազոր մարմնի կողմից: 
Հաշվի առնելով, որ հանրակրթության պետական չափորոշիչը ոլորտային մասնագիտական կարևորագույն փաստաթուղթ է, ուստի սահմանվում է փաստաթուղթը հանձնաժողովի կողմից մշակելու վերաբերյալ դրույթ:
Սույն փաստաթղթի մշակման համար ձևավորվել է ժամանակավոր հանձնաժողով:





Ընդունվել է:
   


Ընդունվել է:


















	4․ Հավելված 1-ի 3-րդ գլխի վերնագրում «ԵՎ ԱՌԱՐԿԱՅԱԿԱՆ ՉԱՓՈՐՈՇԻՉՆԵՐԻ ԵՎ ԾՐԱԳՐԵՐԻ» բառերն անհրաժեշտ է  հանել, իսկ 8-րդ կետն անհրաժեշտ է վերանայել, նկատի ունենալով Որոշման նախաբանում որպես լիազորող նորմ հղում կատարված «Հանրակրթության մասին» մասին օրենքի 29-րդ հոդվածի 1-ին մասի 2-րդ կետը, համաձայն որի՝ Հայաստանի Հանրապետության կառավարությունը հաստատում է հանրակրթության պետական չափորոշչի ձևավորման և հաստատման կարգը։
Միաժամանակ հարկ է նկատի ունենալ «Հանրակրթության մասին» օրենքի 7-րդ հոդվածի 4-րդ մասի պահանջները, համաձայն որի՝ լիազոր մարմինը հաստատում է պետական ծրագրերը, որոնք ներառում են առարկայական չափորոշիչներն ու ծրագրերը։
	Չի ընդունվել: Հաշվի առնելով, որ առարկայական բոլոր չափորոշիչներն ու ծրագրերը հաստատվում են հանրակրթության պետական չափորոշչի հիման վրա, կառավարության որոշման մեջ այդ մասով սահմանվել է մեկ ընդհանրական կարգավորում:

	5․ Նախագծով հաստատված Հավելված 2-ի 1-ին կետում օգտագործվում է «կարողունակությունները (կոմպետենցիաներ)» ձևակերպումը, մինչդեռ Հավելված 2-ի ողջ տեքստում կիրառվում է միայն «կարողունակությունները» ձևակերպումը։
Նկատի ունենալով, որ «Հանրակրթության մասին» օրենքում կիրառվում է «կարողունակությունները (կոմպետենցիաներ)» ձևակերպումը, անհրաժեշտ է Հավելված 2-ի ողջ տեքստում առկա «կարողունակությունները» ձևակերպումները համապատասխանաբար փոխարինել «կարողունակությունները (կոմպետենցիաներ)» բառերով։
Նշվածի արդյունքում անհրաժեշտություն կառաջանա կատարել նաև համապատասխան փոփոխություն Հավելված 2-ի 2-րդ գլխի վերնագրում։
	Ընդունվել է, ձևակերպումը համառոտագրվել է:

	6․ Հավելված 2-ի 2-րդ գլխի վերնագիրը՝ «Միջնակարգ կրթության շրջանավարտի ակնկալվող կարողունակությունները և հանրակրթական հիմնական ծրագրերի ուսումնառության ակնկալվող վերջնարդյունքները», պարունակում է մակարդակների խառնուրդ, մասնավորապես, վերնագրում համատեղված են՝ միջնակարգ կրթության (մեկ կրթական աստիճան) շրջանավարտին վերաբերող կարողունակությունները և հանրակրթական հիմնական ծրագրերին (տարրական, հիմնական և միջնակարգ կրթական աստիճաններ) վերաբերող ուսումնառության ակնկալվող վերջնարդյունքները։
Միաժամանակ Հավելված 2-ի 3-5-րդ գլուխները համապատասխանաբար վերաբերում են տարրական, հիմնական և միջնակարգ կրթության շրջանավարտների ակնկալվող կարողունակություններին և ակնկալվող վերջնարդյունքներին, ուստի նշվածով պայմանավորված առաջարկում ենք Հավելված 2-ի 2-րդ գլխի վերնագիրը վերանայել։
Բացի այդ, հարկ է նկատի ունենալ, որ հանրակրթական հիմնական ծրագրերը ընդգրկում են նաև միջնակարգ կրթական աստիճանը։
	Ընդունվել է:






















  

	7. Հավելված 2-ի 6-րդ կետում «արձագանքելու (գործելու)» ձևակերպումն անհրաժեշտ է վերանայել՝ քանի որ պարզ չէ «գործելու» բառի փակագծերում նախատեսելու նպատակը՝ նշված եզրույթները նույնացվում են, թե ոչ։ 
	Ընդունվել է:

	8․ Հավելված 2-ի 8-րդ կետի 2-րդ ենթակետում «ձգտել ինքնաճանաչման» ձևակերպումը պարզ չէ, ուստի հստակեցման նպատակով առաջարկում ենք այն փոխարինել «ձգտել ճանաչել և զարգացնել սեփական կարողությունները» ձևակերպմամբ, ինչը արտահայտում է սովորողի ինքնագիտակցության և կարողունակությունների ձևավորման գործընթացը։
	Ընդունվել է մասնակի:
Առաջարկվող «ձգտել ճանաչել և զարգացնել սեփական կարողությունները» ձևակերպումը սահմանափակում է հույզերը, ինքնությունը, արժեքները, ինքնավերլուծությունը՝ դրանով նեղացնելով UNESCO-ի OECD-ի սահմանումներ: Ձևակերպումը խմբագրվել է՝ սահմանելով «ձգտել ինքնաճանաչման և սեփական ներուժի բացահայտման ու զարգացման»:


	9․ Հավելված 2-ի 15-րդ կետի 4-րդ ենթակետում կիրառվող «մաթեմատիկա (ԲՏՃՄ)» բառերը առաջարկում ենք փոխարինել «մաթեմատիկա (այսուհետ՝ ԲՏՃՄ)» բառերով, նկատի ունենալով Հավելված 2-ում նշված բառերի հետագա կիրառումը։
	Ընդունվել է:

	10․ Հավելված 2-ի 17-րդ կետի 7-րդ ենթակետում «ա» պարբերությունն անհրաժեշտ է նախատեսել առանձին կետի տեսքով, նկատի ունենալով, որ բովանդակային առումով այն առանձին կարգավորում է։
Բացի այդ, սույն կետի 7-րդ ենթակետին հաջորդում է 1-ին ենթակետը, ինչն ունի վերանայման կարիք։
Միաժամանակ գտնում ենք, որ 7-րդ ենթակետին հաջորդող ենթակետերը անհրաժեշտ է նախատեսել առանձին կետերի տեսքով։
Բացի այդ, նշված կետում առկա են չհամարակալված պարբերություններ, որոնք անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի պահանջները։
	Ընդունվել է:

	11․ Հավելված 2-ի 17-րդ կետում նշվել է, որ ուսումնական առարկայի ծրագրերի հիման վրա ստեղծվում են դասագրքեր, ուսուցչի ձեռնարկներ, ուսումնական նյութեր, մշակվում են թեմատիկ պլաններ և կրթության առանձնահատուկ պայմանների կարիք ունեցող սովորողների համար նախատեսված անհատական ուսուցման պլաններ: 
Այս կապակցությամբ հարկ է նկատի ունենալ «Հանրակրթության մասին» օրենքի 3-րդ հոդվածի 1-ին մասի 10․8-րդ կետը, համաձայն որի՝  անհատական ուսուցման պլանը` հանրակրթության պետական և առարկայական չափորոշիչների, ծրագրերի և երեխայի կրթության առանձնահատուկ պայմանների կարիքի հիման վրա կազմված փաստաթուղթ է, որը սահմանում է սովորողի կրթության կազմակերպման տարեկան նպատակը, խնդիրները և դրանց հասնելու գործողությունները (ներառյալ՝ աջակցող ծառայությունները)։
Այս առումով հարկ է նկատի ունենալ, որ կրթության առանձնահատուկ պայմանների կարիք ունեցող սովորողների համար նախատեսված անհատական ուսուցման պլանները կազմվում են հանրակրթության պետական և առարկայական չափորոշիչների, ծրագրերի և երեխայի կրթության առանձնահատուկ պայմանների կարիքի հիման վրա, ուստի այս առումով կարգավորումն ունի վերանայման կարիք։
	Ընդունվել է:

	12․ Հավելված 2-ի 18-րդ կետի համաձայն՝ առանձին ուսումնական առարկաներ կարող են ներկայացվել կրթության պետական կառավարման լիազորված մարմնի կողմից սահմանված կարգով հաստատված   ինտեգրված ծրագրով։ 
Հաշվի առնելով, որ սույն կարգավորումն, ըստ էության, լիազորող նորմ է, հարկ է նկատի ունենալ, եթե նշված լիազորող նորմի հիման վրա նախատեսվում է ընդունել ենթաօրենսդրական նորմատիվ իրավական ակտ, ապա դրա ընդունումը խնդրահարույց է «Նորմատիվ իրավական ակտերի մասին» օրենքի տեսանկյունից, որի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Ինչպես նաև նույն հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է։
Միաժամանակ առաջարկում ենք հստակեցնել, թե որոնք են առանձին ուսումնական առարկաները։
	Չի ընդունվել:
Հանրակրթական ուսումնական հաստատություններում  ներդրված առարկայական ծրագրերը կա՛մ առանձին, կա՛մ ինտեգրված առարկաներ են, որոնց ծրագրերը հաստատվում են «Հանրակրթության մասին» օրենքի 7.4-րդ և 30.1.1-ին հոդվածների համապատասխան մասերով:
 Մասնավորապես, ներկայում ուսուցանվող «Մայրենի», «Մաթեմատիկա» առարկաներն ինտեգրված են, իսկ համապատասխանաբար «Հայոց լեզու», «Գրականություն», «Հայ գրականություն», «Հանրահաշիվ», «Երկրաչափություն» առարկաները՝ առանձին:


	13․ Հավելված 2-ի 23-րդ կետի 1-3-րդ ենթակետերով կիրառվում է «դպրոցի հիմնավորված որոշմամբ» ձևակերպումը, սակայն առաջարկում ենք հստակեցնել նշված ձևակերպումը՝ սահմանելով, թե «հիմնավորված որոշում»-ը ինչ հիմքերով պետք է ընդունվի, մասնավորապես՝ ինչ գործոններ կամ վերլուծություններ պետք է ներառի (օրինակ՝ սովորողների կրթական կարիքների գնահատում, մանկավարժական խորհրդի եզրակացություն և այլն)։
Բացի այդ, Հավելված 2-ի 23-րդ կետում առաջարկում ենք հստակեցնել, թե որոնք են համարվում ինտեգրված առարկաներ։
	Ընդունվել է:










Ընդունվել է, Հավելված 2-ի 23-րդ կետում սահմանվել է, որ դպրոցը կարող է պետական պարտադիր առարկաներն ուսումնասիրել նաև ինտեգրված՝ տարբեր ուսումնական ոլորտների բովանդակության փոխկապակցված ներկայացմամբ ձևավորվող ուսումնական առարկաներով:

	14․  Հավելված 2-ի 24-րդ կետի համաձայն՝ դպրոցական բաղադրիչի ժամաքանակը կարող է հատկացվել պետական բաղադրիչով սահմանված և ուսումնական հաստատության կողմից  ներառված առարկաներին, որոնց ծրագրերը  հաստատված են կրթության պետական կառավարման լիազորված մարմնի կողմից:
Այս կապակցությամբ հարկ է նկատի ունենալ «Հանրակրթության մասին» օրենքի 7-րդ հոդվածի 5-րդ մասի 2-րդ կետը, համաձայն որի՝ դպրոցական բաղադրիչի ժամաքանակը հատկացվում է ուսումնական հաստատության սահմանած առարկաներին, ինչպես նաև կարող է հատկացվել պետական բաղադրիչով սահմանված առարկաներին: Ուսումնական հաստատության սահմանած առարկաների ծրագրերը սահմանված կարգով երաշխավորում է կրթության պետական կառավարման լիազորված մարմինը։
Հարկ է նկատել, որ առաջարկվող կարգավորումից բխում է, որ պետական բաղադրիչով սահմանված և ուսումնական հաստատության կողմից ներառված առարկաների ծրագրերը հաստատում է լիազոր մարմինը, մինչդեռ Օրենքի վերոնշյալ հոդվածով ամրագրված է, որ նշված ծրագրերը երաշխավորվում են լիազոր մարմնի կողմից։
Բացի այդ, Նախագծով կիրառված «կարող է հատկացվել» ձևակերպումը չի համապատասխանում Օրենքի նշված կարգավորմանը, համաձայն որի՝ դպրոցական բաղադրիչի ժամաքանակը ուսումնական հաստատության սահմանած առարկաներին հատկացվում է (պարտադիր կարգով), իսկ միայն պետական բաղադրիչով սահմանված առարկաների դեպքում  կիրառվում է «կարող է հատկացվել» ձևակերպումը, ուստի այս առումով ևս կարգավորումն անհրաժեշտ է համապատասխանեցնել Օրենքի նշված հոդվածին։
Միաժամանակ Հավելված 2-ի 23-րդ և 24-րդ կետերի վերլուծությունից բխում է, որ դպրոցական բաղադրիչի ժամաքանակի հատկացումը ներկայացվում է որպես հայեցողական, մինչդեռ «Հանրակրթության մասին» օրենքի համաձայն՝ ուսումնական հաստատության սահմանած առարկաների համար այն կրում է պարտադիր բնույթ։


Բացի այդ, որ Հավելված 2-ի 24-րդ կետի 1-ին ենթակետում «(այդ թվում՝ մասնագիտական կողմնորոշում)» ձևակերպումը պարզ չէ և ունի հստակեցման կարիք։
	Ընդունվել է:








































Չի ընդունվել:
«Հանրակրթության մասին» օրենքի 7-րդ հոդվածի 5-րդ մասի 2-րդ կետով սահմանվում է, որ դպրոցական բաղադրիչի ժամաքանակը հատկացվում է ուսումնական հաստատության սահմանած առարկաներին, ինչպես նաև կարող է հատկացվել պետական բաղադրիչով սահմանված առարկաներին: Ուսումնական հաստատության սահմանած առարկաների ծրագրերը սահմանված կարգով երաշխավորում է կրթության պետական կառավարման լիազորված մարմինը

Ընդունվել է մասնակի՝ սահմանվել է որպես խմբակի ձևաչափով ներդրված ծրագրի վերնագիր:
«Մասնագիտական կողմնորոշում» և «Առողջ ապրելակերպ» պարտադիր խմբակների ներդրումը բխում է հանրակրթության պետական նոր չափորոշչի տրամաբանությունից և սահմանված կարողունակությունների ձևավորման պահանջից:
Հավելեմ, որ սույն նախագծով «Առողջ ապրելակերպ» պարտադիր խմբակը դառնում է պարտադիր առարկա:

	15․ Հավելված 2-ի 25-րդ կետի 1-ին ենթակետով նշվել է, որ մասնագիտացված ծրագրեր իրականացնող ուսումնական հաստատությունը դպրոցական և անհատական բաղադրիչի ժամերի մինչև 70 տոկոսը կարող է տրամադրել մասնագիտական առարկաներին:
Նշված դրույթում անհրաժեշտ է հստակեցնել, թե որ դեպքերում է իրականացվում նշված ծավալով ժամերի տրամադրումը։



Միաժամանակ հայտնում ենք, որ Հավելված 2-ի 25-րդ կետում «Հաստատությունը» բառն անհրաժեշտ է փոխարինել «Ուսումնական հաստատությունը» բառերով, նկատի ունենալով Հավելված 2-ի 4-րդ կետում կիրառված ձևակերպումը։
	Չի ընդունվել:
«Հանրակթության մասին» օրենքի 17-րդ հոդվածի   3-րդ մասով սահմնավում է, որ հանրակրթական պետական ծրագիր իրականացնող ուսումնական հաստատությունն իր ուսումնական պլանները կազմում է ուսումնական պլանի ընդհանրական կառուցվածքի և ուսումնական պլանի կազմման կանոնների հիման վրա: Այն մշակվում և տրամադրվում է ուսումնական հաստատություններին տվյալ տարվա ուսումնական պլանը կազմելու գործընթացում նրանց ուղղորդելու համար:
Ընդունվել է:

	16․ Հավելված 2-ի 26-րդ կետում, նույն կետի 1-ին և 2-րդ ենթակետերում կիրառված «առարկայից կամ առարկաներից» ձևակերպումն առաջարկում ենք վերանայել, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե  նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Չի ընդունվել:
Հաշվի առնելով, որ ձևակերպումն ամբողջությամբ կապված է հաստատության ֆինանսավորման ձևավորման հետ, և գործընթացը պարզ մեխանիզմով չի կազմակերպվում, ուստի անհրաժեշտ է առավելագույն հստակություն:


	17․ Հավելված 2-ի 29-րդ կետով նշվել է, որ ուսումնական բնագավառներին հատկացված տարեկան նորմատիվային ժամաքանակները  չպետք է  գերազանցեն տվյալ բնագավառի համար տվյալ կրթական աստիճանում սույն չափորոշչի 27-րդ կետով սահմանված առավելագույն ժամաքանակը և տոկոսային արտահայտմամբ պետք է կազմեն՝ (․․․)։
Այս կապակցությամբ Նախագծին կից ներկայացված հիմավորման մեջ նշվել է, որ չափորոշչի ներդրման շրջանակում հանրակրթական դպրոցները չունեին բավարար ճկունություն և հստակություն ուսումնական տարբեր բնագավառներում՝ չափորոշչի երեք՝ պետական, դպրոցական և անհատական բաղադրիչների բաշխման հարցերում։ Ուստի վերլուծելով առկա իրավիճակը փոփոխություններ են կատարվել յուրաքանչյուր կրթական մակարդում  յուրաքանչյուր ուսումնական բնագավառին հատկացվող բաղադրիչների սահմանաչափերում, մինչդեռ,  բացակայում է պարզաբանումը, թե ինչ վերլուծության հիման վրա են փոփոխվել առանձին բնագավառների տոկոսային ցուցանիշները, ուստի առաջարկում ենք հիմնավորել։
Միաժամանակ հայտնում ենք, որ Հավելված 2-ի 29-րդ կետում սույն  պարբերությունը համարակալված չէ, ուստի անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը։
Նշվածի արդյունքում անհրաժեշտություն կառաջանա Հավելված 2-ի կետերի համարակալումը ամբողջությամբ վերանայել։
	Ընդունվել է ի գիտություն:
Հաշվի առնելով, որ չափորոշչի ներդրման ժամանակահատվածում գործող կարգով բնագավառների համար սահմանված  ժամաքանակները ուսումնական պլանի կազմման և դասաբաշխման ժամանակ որոշակի խնդիրներ էին առաջացնում և բավարար ճկունություն չէր ցուցաբերվում պատասխանատուների կողմից, ուստի անհրաժեշտություն է առաջացել վերանայելու ժամաքանակների տոկոսային չափաքանակները:








Ընդունվել է:

	18․ Հավելված 2-ի 30-րդ կետում «30․1 կետով» բառերն անհրաժեշտ է փոխարինել «30-րդ կետի 1-ին ենթակետով» բառերով, նկատի ունենալով, որ շաբաթական ծանրաբեռնվածության նվազագույն և առավելագույն նորմերը սահմանված են նշված կետի 1-ին ենթակետով։
	Ընդունվել է:

	19․ Հավելված 2-ի 32-րդ կետի 2-րդ ենթակետի «ա» պարբերության համաձայն՝ սովորողը անհատական ուսումնական պլանում նպատակային ծրագրով ընտրված ուսումնական առարկայի ուսումնասիրությունը ուսումնական կիսամյակի ավարտին կարող է դադարեցնել կամ ընտրել այլ նպատակային ծրագրով ուսումնասիրվող առարկա՝ կրթության կառավարման լիազորված մարմնի սահմանած կարգով։
Հաշվի առնելով, որ սույն կարգավորումն, ըստ էության, լիազորող նորմ է, հարկ է նկատի ունենալ, եթե նշված լիազորող նորմի հիման վրա նախատեսվում է ընդունել ենթաօրենսդրական նորմատիվ իրավական ակտ, ապա դրա ընդունումը խնդրահարույց է «Նորմատիվ իրավական ակտերի մասին» օրենքի տեսանկյունից, որի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Ինչպես նաև նույն հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է։
	Ընդունվել է:

	20․ Հավելված 2-ի 33-րդ կետում 1-ին, 2-րդ, 4-րդ կետերն առաջարկում ենք նախատեսել առանձին կետերի տեսքով։
Բացի այդ, նույն կետի 3-րդ ենթակետում «առաջին սահմանված կարգով» ձևակերպումն ունի հստակեցման կարիք։
Միաժամանակ հայտնում ենք, որ նշված կետի 4-րդ ենթակետում «30-րդ կետի 1)-ի թ.» բառերն անհրաժեշտ է փոխարինել «30-րդ կետի 1-ին ենթակետով» բառերով։
Բացի այդ, նույն կետի 5-րդ ենթակետին հաջորդում է 1-ին ենթակետն, ուստի 33-րդ կետի համարակալումն ամբողջությամբ ունի վերանայման կարիք։
	Ընդունվել է:

	21․ Հավելված 2-ի 33-րդ կետի 4-րդ ենթակետում կիրառված «նպատակային (առանձին)» կամ «հիմնական (ինտեգրված)» ձևակերպումները ենթակա են վերանայման, քանի որ պարզ չէ փակագծերում նշված «առանձին» և «ինտեգրված» եզրույթները նույնացվում են համապատասխան «նպատակային» և «հիմնական» ծրագրերի հետ, թե ունեն առանձի այլ բովանդակություն։
Բացի այդ, անհրաժեշտ է նկատի ունենալ, որ Հավելված 2-ի ամբողջ տեքստում հիշյալ եզրույթները կիրառվում են առանձին։
	Ընդունվել է:

	22․ Հավելված 2-ի 35-րդ կետում առկա է չհամարակալված պարբերություն, որն անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի պահանջները։
	Ընդունվել է:

	23․ Հավելված 2-ի  40-րդ կետում նշվել է, որ քանակական (միավորային) գնահատման համար կիրառվում է 10-միավորային սանդղակ, որտեղ յուրաքանչյուր նիշ արտահայտում է սովորողի հաջողության որևէ մակարդակ և արձանագրում է սովորողի որոշակի և չափելի ձեռքբերումները: 10-միավորանոց սանդղակում անբավարար գնահատականներ չկան:
Նշվածի կապակցությամբ գտնում ենք, որ 10-միավորանոց սանդղակում անբավարար գնահատականի բացակայությունը կարող է ոչ ամբողջական արտացոլել սովորողի ձեռքբերումների իրական մակարդակը, ուստի պարզ չէ, թե ինչպես են  գնահատվելու այն սովորողները, ովքեր չունեն բավարար գիտելիք և հմտություններ, և նրանց, ովքեր ցուցաբերում են բարձր առաջադիմություն: 
Գտնում ենք, որ նշված դեպքում չի ապահովվում սովորողի գիտելիքների, հմտությունների և արդյունքների արդար և տարանջատված գնահատումը։
	Չի ընդունվել:
   Նշված դիտարկման կապակցությամբ հայտնում եմ, որ քանակական (միավորային) գնահատման 10-միավորանոց սանդղակի կիրառումը բխում է հանրակրթության պետական չափորոշչի ընդհանուր տրամաբանությունից և գաղափարախոսությունից։
   Չափորոշչային մոտեցման հիմքում դրված է կարողունակությունների ձևավորման և առաջընթացի գնահատման սկզբունքը, ըստ որի՝ գնահատումը միտված է ոչ թե սովորողի թերությունների արձանագրմանը, այլ նրա ձեռքբերումների, նույնիսկ նվազագույն դրսևորումների բացահայտմանը և խթանմանը։ Այս համատեքստում 10-միավորանոց սանդղակում «անբավարար» գնահատականի բացակայությունը պայմանավորված է այն հանգամանքով, որ յուրաքանչյուր գնահատական, ներառյալ՝ 1 միավորը, արձանագրում է սովորողի մոտ ձևավորված որևէ գիտելիք, հմտություն կամ կարողունակություն։
   Միաժամանակ, նշված մոտեցումը չի սահմանափակում սովորողների միջև տարբերակված և արդար գնահատման հնարավորությունը։ Ընդհակառակը, 10-միավորանոց սանդղակը ապահովում է առաջադիմության աստիճանական և ճշգրիտ տարբերակում՝ թույլ տալով արձանագրել սովորողների ձեռքբերումների լայն շրջանակ՝ նվազագույնից մինչև գերազանց մակարդակ։ Այսպիսով, բավարար գիտելիքներ և հմտություններ չցուցաբերող սովորողները կստանան սանդղակի ցածր միավորներ, որոնք հստակորեն արտացոլում են նրանց ներկայիս մակարդակը, մինչդեռ բարձր առաջադիմություն ունեցող սովորողները՝ բարձր միավորներ։
   Հետևաբար, տվյալ գնահատման համակարգը միտված է ապահովելու ոչ միայն գնահատման արդարությունն ու տարանջատվածությունը, այլև սովորողի շարունակական զարգացման խթանումը՝ շեշտադրելով առաջընթացը և ձեռքբերումների դրական արձանագրումը։


	24․ Հավելված 2-ի 51-րդ կետով նշվել է, որ կրթության առանձնահատուկ պայմանների կարիք ունեցող սովորողի ուսումնառության արդյունքների գնահատումն իրականացվում է նույն սկզբունքներով և չափանիշներով՝ ապահովելով սովորողի անհատական ուսուցման պլանով նախատեսված խելամիտ հարմարեցումները, մատչելի ձևաչափերն ու անհատական օժանդակ սարքավորումներն ու միջոցները:
Սույն կարգավորման մեջ նշված «նույն սկզբունքներով և չափանիշներով» գնահատելու մոտեցումը պարզ չէ և ունի հստակեցման կարիք, քանի որ չափանիշների նույնացումը՝ անկախ սովորողի անհատական ուսուցման պլանով նախատեսված խելամիտ հարմարեցումներից, չի ապահովում սովորողների կրթական արդյունքների հավասար հնարավորությունները, ինչի արդյունքում հնարավոր է, որ սովորողը, որի կրթական կարիքները պահանջում են լրացուցիչ հարմարեցումներ, գնահատվի միևնույն չափանիշներով։
	Ընդունվել է:

	ՀՀ ֆինանսների նախարարություն
	18.04.2026
01/11-4/10075-2026

	Ի պատասխան Ձեր սույն թվականի ապրլի 2–ի N 01/09.1/10701-2026 գրության՝ ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2010 թվականի ապրիլի 8-ի N 439-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է ի գիտություն:



